
             BOSNA I HERCEGOVINA                      БОСНА И ХЕРЦЕГОВИНА 
     PARLAMENTARNA SKUPŠTINA                                             ПАРЛАМЕНТАРНА СКУПШТИНА 
             BOSNE I HERCEGOVINE                    БОСНЕ И ХЕРЦЕГОВИНЕ 
PREDSTAVNIČKI / ZASTUPNIČKI  DOM                                                    ПРЕДСТАВНИЧКИ ДОМ 
       DOM  NARODA /  ДОМ  НАРОДА                                                               ДОМ  НАРОДА 
      Zajednička komisija/povjerenstvo za                             Заједничка комисија за одбрану   
        odbranu/obranu i sigurnost BiH                                                         и безбједност БиХ 

______________________________________________________________________________________________________________________________ 
          Trg BiH 1, Sarajevo / Трг БиХ 1, Сарајево, Tel/Тел: (+387 33) 28 44 62, Fax: (+387 33) 23 34 80 

Broj/Број:    03/1-50-1-9-8/07 
Sarajevo/Сарајево: 11.10.2007. godine 
 

- članovima Zajedničke komisije za odbranu i sigurnost BiH 
- kolegijima Predstavičkog doma i Doma naroda PSBiH 
- Sektoru za međunarodnu saradnju i protokol PSBiH 
- Ministarstvu odbrane BiH 
- Zajedničkom štabu OSBiH 
- Graničnoj policiji BiH 
- Ministarstvu vanjskih poslova BiH 
 
 
 

PREDMET: Informacija o posjeti članova Komisije za nacionalnu sigurnost i odbranu Parlamenta  
                      Republike Litvanije 
 
 
Od 7.do 10. oktobra 2007. godine članovi Komisije za nacionalnu sigurnost i odbranu Parlamenta Republike 
Litvanije boravili su u uzvratnoj posjeti Zajedničkoj komisiji za odbranu i sigurnost BiH. 
U delegaciji su bili: Algimantas Matulevicius, predsjedavajući Komisije, Romulda Ksaniene, član Komisije, 
Asta Markeviciene, savjetnica u Komisiji, i ambasador R Litvanije u BiH NJ.E. Darius Jonas Semaska. 
 
Tokom boravka u Bosni i Hercegovini članovi Komisije za nacionalnu sigurnost i odbranu Parlamenta R 
Litvanije imali su brojne susrete s predstavnicima Parlamentarne skupštine BiH, Granične policije BiH, 
Ministarstva odbrane BiH, Zajedničkog štaba OSBiH, Štaba NATO-a u BiH i Misije OSCE-a u BiH. 
 
8. oktobar 2007. godine 
 
Sastanci u Parlamentarnoj skupštini BiH 
 
- Beriz Belkić, zamjenik predsjedavajućeg Predstavničkog doma PSBiH, i Ilija Filipović, predsjedavajući 
Doma naroda PSBiH, razgovarali su s gostima iz Litvanije o radu domova PSBiH. Upoznali su ih s 
aktuelnom situacijom u Bosni i Hercegovini kao i  toku reforme policije te o    
reformi Ustava BiH. Gosti su se interesirali za brojna pitanja iz te oblasti. Posebno su insistirali na 
unapređenju bilateralne saradnje, sve češćim i neophodnijim sastancima zvaničnika BiH i Litvanije, radnim 
susretima predstavnika parlamentarnih komisija. Snažno su podržali unapređenje ekonomske saradnje dvije 
zemlje kao i put Bosne i Hercegovine ka Evropskoj uniji i NATO-u.  
 
-  Mirko Okolić, predsjedavajući, Slavko Jovičić-Slavuj, član, Sadka Đonko, sekretar, i Predrag Nikolić,  
stručni savjetnik u Zajedničkoj obavještajno-sigurnosnoj komisiji za nadzor nad radom OSABiH, upoznali su 
goste iz Litvanije s radom Zajedničke komisije. Nakon uvodnih informacija i prezentacije,  razgovaralo se o 
radu Zajedničke komisije, te su tom prilikom razmijenjena mišljenja o načinu rada i legislativi kojom se 
regulira rad komisija koje u svojim nadležnostima i djelokrugu imaju dodirnih tačaka. 
 
- Branko Zrno, predsjedavajući, Slobodan Šaraba,  zamjenik predsjedavajućeg, Mirko Okolić, Hazim Rančić, 
Dušanka Majkić, Adem Huskić, članovi Zajedničke komisije za odbranu i sigurnost BiH, Dragica Hinić, 
sekretar, Željko Grubešić, stručni savjetnik,  i Jovica Katić, stručni saradnik, prisustvovali su sastanku s 
parlamentarnom delegacijom iz Litvanije. 

Tom prilikom upoznali su goste s radom Zajedničke komisije u proteklom periodu, s tokovima reforme 
sektora odbrane i sigurnosti u BiH, kao i s legislativom kojom se reguliraju obaveze i nadležnosti Zajedničke 
komisije u nadzoru sektora odbrane i sigurnosti. 
Razmijenjena su mišljenja, iskustva u radu i mogućnosti unapređenja bilateralne saradnje komisija, kao i 
ministarstava i agencija koje su svojim aktivnostima vezani za sektor odbrane i sigurnosti.  
Gosti iz Litvanije podržali su napore predstavnika izvršne i zakonodavne vlasti BiH na putu ka NATO-u i 
Evropskoj uniji. 
  
- Lazar Prodanović i Adem Huskić goste iz Litvanije upoznali su s radom Ustavnopravne komisije 
Predstavničkog doma PSBiH, s posebnim osvrtom na aktivnosti oko reforme Ustava BiH. 
 
Tokom razgovora s predstavnicima PSBiH gosti iz Litvanije su, pored snažne političke podrške Bosni i 
Hercegovini u njenim nastojanjima da se priključi evropskim i evroatlantskim integracijama, izrazili  želju za 
unapređenjem ekonomskih odnosa dvije zemlje. Posebno je istaknuta želja da se predstavnici kompanija iz 
Litvanije nađu u ravnopravnoj trci za privatizaciju kompanije „Aluminij“ iz Mostara. 
 
Nakon razgovora u Parlamentarnoj skupštini BiH održana je pres-konferencija na kojoj su se Branko Zrno i 
Algimantas Matulevicius obratili predstavnicima medija.  
 
Posjeta Glavnom uredu Granične policije BiH 
       
U Glavnom uredu Granične policije BiH članove Komisije za nacionalnu sigurnost i odbranu Parlamenta R 
Litvanije primili su: Vinko Dumančić,direktor, Vahid Alagić, zamjenik direktora, Žarko Laketa, pomoćnik 
direktora, i Nijaz Spahić, savjetnik direktora Granične policije BiH. 
 
Čelni ljudi Granične policije BiH upoznali su goste iz Litvanije s radom, strukturom i problemima s kojima 
se u svom radu susreće Granična policija BiH. Savjetnik Spahić održao je prezentaciju o radu GPBiH nakon 
koje su gosti iz Litvanije imali brojna pitanja. 
Predsjedavajući Komisije Matulevicius i ambasador Semaska iznijeli su litvanska iskustva u ustrojavanju 
Granične policije Litvanije, prezentirajući stanje na granicama Litvanije, pripreme za realizaciju Šengenskog 
sporazuma i novog režima saobraćaja i kontrole na granicama Litvanije koji stupa 1. januara 2008. godine. 
Pozvali su čelnike Granične policije BiH da u kontaktima i radnim sastancima s kolegama iz Litvanije 
razmijene iskustva i osmisle saradnju koja će biti na dobrobit obe zemlje. 
 
9. oktobar 2007. godine 
 
Ministarstvo odbrane BiH i Zajednički štab OSBiH 
 
- Ministar odbrane BiH Selmo Cikotić, zamjenica ministra Marina Pendeš, Zoran Šajinović, Ahmed 
Hadžiomerović, Marinko Šiljegović, pomoćnici ministra, i Muhamed Smajić, sekretar Ministarstva, primili 
su parlamentarnu delegaciju Litvanije u zgradi Ministarstva odbrane  BiH. 
Tom prilikom ministar Cikotić i njegovi saradnici upoznali su goste s tokom reforme odbrane, prijemom BiH 
u program „Partnerstvo za mir“, kao i koracima koji se preduzimaju u daljnjem približavanju NATO-u.  
Pomoćnici ministra odbrane posebno su se osvrnuli na realizaciju aktuelnih programa s NATO-om, 
probleme u realizaciji tranzicije, kao i probleme u realizaciji budžeta i kreiranje strukture budžeta za 
odbranu. 
Posebno se razgovaralo o parlamentarnom nadzoru i odnosu MOBiH i Zajedničke komisije za odbranu i 
sigurnost BiH gdje su istaknuta pozitivna iskustva u međusobnoj saradnji.  
Goste iz Litvanije interesirali su brojni segmenti koji prate proces reforme odbrane. Pružajući punu podršku 
čelnicima MOBiH u realizaciji reformskih opredjeljenja, pozvali su ih da u kontaktima s čelnicima MO 
Litvanije razmijene iskustva i da kroz te kontakte skrate put BiH u sektoru odbrane do NATO-a. 
 
-General-major Slavko Puljić, zamjenik načelnika Zajedničkog štaba OSBiH, sa saradnicima primio je 
parlamentarnu delegaciju Litvanije i tom prilikom ih upoznao s aktuelnim trenutkom Oružanih snaga BiH. 
Prezentacija o radu Oružanih snaga BiH obuhvatila je pitanja vezana za implementaciju Zakona o odbrani 
BiH, BiH i program Partnerstvo za mir, parlamentarni nadzor, strukturu OSBiH, mirovne misije OSBiH, te 
veličinu i strukturu OSBiH. 

Gosti iz Litvanije interesirali su se za brojne detalje u ustroju OSBiH, načinu rješavanja aktuelnih problema 
kao i iskustva iz mirovnih misija u kojima učestvuju pripadnici OSBiH. 
 
 
Štab NATO-a u BiH 
 
Delegaciju Komisije za nacionalnu sigurnost i odbranu Parlamenta R Litvanije primili su Bruce McLane, 
politički savjetnik komandanta Štaba NATO-a u BiH, i Rohan Maxwell, šef Vojno-političkog odjela Štaba 
NATO-a u BiH. 
Goste su upoznali s organizacijom i misijom Štaba NATO-a u BiH, s tokom reforme odbrane u BiH, sa 
učešćem BiH u programu Partnerstvo za mir i  izazovima koji slijede u reformi sektora odbrane i sigurnosti u 
BiH. 
Nakon uvodnog dijela i prezentacije gospodina Maxwella, delegacija iz Litvanije imala je vrlo interesantan 
razgovor s Bruceom McLaneom. Brojnim pitanjima tražili su pojašnjenja za probleme kojima predstoji 
rješenje. Snažno su podržali misiju Štaba NATO-a u BiH i pomoć koju pružaju bh.vlastima na  putu ka 
NATO-u.     
 
Misija OSCE-a u BiH    
 
U Odjelu za sigurnosnu saradnju Misije OSCE-a u BiH parlamentarnu delegaciju Litvanije primili su: Tauno 
Aaltonen,  v.d. direktora Odjela, Gerry Delaney,  šef Odjela za politiku i planiranje, Christian Haupt, šef 
Parlamentarne sekcije, i Pierre Francois Lemare, šef Sekcije za kontrolu oružja. 
 
U svojim prezentacijama šefovi odjela i sekcija prezentirali su rad organizacionih jedinica na čijem su čelu. 
Posebno su se osvrnuli na rad s predstavnicima bh.vlasti, saradnju s Parlamentarnom skupštinom BiH, 
Zajedničkom komisijom za odbranu i sigurnost BiH i drugim parlamentarnim tijelima. 
 
Goste su interesirali brojni detalji o reformi sektora odbrane i sigurnosti, realizaciji aneksa Dejtonskog 
mirovnog sporazuma, realizaciji kurseva u oblasti Sigurnosne politike BiH, Kursu o kodeksu ponašanja kao i 
koordinaciji saradnje Misije OSCE-a s predstavnicima drugih međunarodnih organizacija u BiH. 
  
Nadležne službe Ministarstva odbrane BiH i Granične policije BiH su vrlo korektno i profesionalno podržale 
realizaciju posjete parlamentarne delegacije Litvanije.      
                                                                                                                       
Zaključak:  
 

1. Uzvratna posjeta Komisije za nacionalnu sigurnost i odbranu Parlamenta Republike Litvanije Bosni i 
Hercegovini protekla je u prijateljskoj atmosferi. Sastanci u PSBiH, Graničnoj policiji BiH, 
Ministarstvu odbrane BiH, Zajedničkom štabu OSBiH bili su izuzetno konstruktivni i korisni. 

2. Razmijenjena iskustva i susreti  sa visokim zvaničnicima u potpunosti su opravdali očekivanja 
gostiju iz Litvanije. Svoju vrlo visoku ocjenu posjeti Bosni i Hercegovini dali su tokom svih 
pomenutih susreta.  

3. Parlamentarna delegacija Litvanije je tokom svih razgovora koje je imala dala punu podršku Bosni i 
Hercegovini na njenom putu ka NATO-u i Evropskoj uniji, pozivajući bh. zvaničnike da nađu 
rješenja u dogovoru o reformi policije i Ustava BiH.  

       
                                                                                                                      Predsjedavajući 
                                                                                                                  Zajedničke komisije 
                                                                                                                      Branko Zrno 
                                                                                                       
 
  


